
 MERCABILBAOK EREMU KARDIOBABESTUAREN ZIURTAGIRIA LORTU DU
· Bilboko Horniketa Merkatu Zentralen Sozietateak kanpoko Desfibriladore erdiautomatiko bat dauka, erraz erabiltzeko modukoa, bihotz-gelditze bat gertatzen den bakoitzean arreta eman ahal izateko.     
· Mercabilbaok kardio-babesa sustatu nahi du bere langileen artean. 
· Ziurtagiri hori Medikuntza eta Laneko Segurtasuneko Espainiako Sozietateak ematen du.
Bilbo, 2013ko urtarrilaren 31.- Mercabilbaok, Bilboko Horniketa Merkatu Zentralen Sozietateak, Eremu Kardiobabestuaren Ziurtagiria lortu du; izan ere, bihotz-gelditze bat izan osteko lehenengo minutuetan pertsona bati arreta emateko beharrezko elementuak ditu.  
Desfibriladorea osasun arloko tresna eramangarria da; bat-bateko heriotzaren egoera antzematen du, eta bihotz-erritmoa aztertzen du, %100eko fidagarritasunaz. Era horretan, desfibriladoreak erabakitzen du gomendagarria den ala ez deskarga bat aplikatzea; beraz, ezin da inoiz errore bidez deskargarik gertatu. Desfibrilazioaren bitarez, bihotzera korronte bulkada bat ematen zaio, zelula miokardiko guztiak aldi berean despolarizatu egiten direla; horrela, erritmo elektriko normala berreskuratu daiteke, edo eraginkorra den beste bat ezarri. Fibrilazio bentrikularra bat-bateko heriotzaren kausarik ohikoena da, %90 arterainoko kasuak barne hartzen baititu. Horregatik, tratamendurik eraginkorrena da bihotz-gelditze gehienetarako.
Eremu Kardiobabestuaren Ziurtagiria
Eremu Kardiobabestuaren Ziurtagiria Medikuntza eta Laneko Segurtasuneko Espainiako Sozietateak (SEMST) ematen du. Horretarako, bost atal desberdin hartzen dira kontuan: araudiak, desfibriladore eta banatzaileen salmenta erregulazioak betetzea eta aseguruak; desfibriladoreen instalazioa, banaketa, kokapena eta seinaleztapena; jendeak desfibriladorea erabiltzeko oinarrizko prestakuntza, eta arauak, Autonomia Erkidegoen arauen arabera; mantentze-lana, iraungipen-daten kontrol informatizatua, bai bateriena, baita partxeena ere; eta bi urtero berriztatzea, prestakuntza berriro ematea derrigorrez, partxeak eta bateria berriztatzea.   
SEMST Sozietateak informaziorako atari bat sortu du: www.cardioprotegidos.es. Bertan kontsulta daiteke zeintzuk diren ziurtagiria duten enpresak, arauak, eta ziurtagiria ematen duten enpresak. 

Mercabilbao eremu kardiobabestu bihurtu da, desfibriladore bat eta hori ondo erabiltzeko prestatuta dauden langileak dituelako. Hala, bada, Mercabilbaoren instalazioetan DYAk duen mediku-laguntzarako zentroa irmotzen du. Horrela, langileen osasunaren alde lanean jarraitzen du, kontzientziaziorako kanpaina desberdinen bidez.

